
საქართველოს საავტომობილო გზების დეპარტამენტს

სსიპ გარემოს ეროვნულმა სააგენტომ განიხილა თქვენი №2154 სკრინინგის განცხადება, 
რომელიც ეხება ლაგოდეხის მუნიციპალიტეტში, სოფ. შრომაში, მდ. შრომისხევის 
ნაპირდაცვითი (ნაპირსამაგრი) სამუშაოების განხორციელების პროექტს.

გაცნობებთ, რომ სკრინინგის განცხადებაში წარმოდგენილი უნდა იყოს საქმიანობასთან 
დაკავშირებული შემდეგი საკითხები;

 დოკუმენტში მოცემული არ არის სკრინინგის განცხადების წარმოდგენის 
საფუძველი, „გარემოსდაცვითი შეფასების კოდექსის“ შესაბამისი დანართით 
გათვალისწინებული ქვეპუნქტის მითითებით;

 სკრინინგის განცხადების თანახმად, საპროექტო უბნის საერთო სიგრძეა 7780 
მეტრი, თუმცა ნახაზზე წარმოდგენილი ინფორმაციის მიხედვით იგეგმება 600 მ 
სიგრძის მონაკვეთის გაწმენდა. შესაბამისად, აღნიშნული საკითხი საჭიროებს 
დაზუსტებას;

 დოკუმენტში აღნიშნულია, რომ მდინარის კალაპოტიდან ამოღებული მასალა 
განთავსდება მდინარის ნაპირის ორივე მხარეს, თუმცა, განივ კვეთებზე ნაყარი 
დამბა მოცემულია მხოლოდ ერთ მხარეს. შესაბამისად, აღნიშნული საკითხი 
საჭიროებს კორექტირებას;

 დაზუსტებას საჭიროებს საპროექტო ტერიტორიის GPS კოორდინატები;
 დოკუმენტში წარმოდგენილი „საქმიანობის მახასიათებლებში“ მითითებულია, 

რომ  „ჭალის მარჯვენა და მარცხენა ნაპირებზე უნდა მოეწყოს დამბა (5 მეტრი 
სიმაღლის)“, თუმცა, სამშენებლო სამუშაოების მოცულობათა უწყისში 
აღნიშნულია, რომ „მდინარის მარცხენა და მარჯვენა ნაპირზე მოეწყობა ნაყარი 
ბერმა“. შესაბამისად, დაზუსტებას საჭიროებს ნაპირსამაგრი ნაგებობის ტიპი;

 „საქმიანობის მახასიათებლებში“ მითითებულია, რომ „ნაპირსამაგრი სამუშაოების 
ჩატარების პერიოდში არ წარმოიქმნება ნარჩენები“, თუმცა, ამავე თავში 
აღნიშნულია, რომ სახიფათო და საყოფაცხოვრებო ნარჩენების შეგროვება მოხდება 
კონტეინერებში. შესაბამისად, აღნიშნული საკითხი საჭიროებს კორექტირებას;

 დაზუსტებას საჭიროებს სამშენებლო სამუშაოების პროცესში ნიადაგზე და 
მცენარეულ საფარზე მოსალოდნელი ზემოქმედების შესახებ ინფორმაცია.



ზემოაღნიშნულიდან გამომდინარე, სააგენტო კანონმდებლობის შესაბამისად სკრინინგის 
გადაწყვეტილების გაცემის მიზნით ადმინისტრაციულ წარმოებას დაიწყებს მითითებული 
შენიშვნების გათვალისწინებით შესწორებული სკრინინგის განცხადების წარმოდგენის 
შემდეგ.

